²ñ¹³ñ³¹³ïáõÃÛ³ն                                                                                                                                                                                 Ü²Ê²¶ÆÌ                                        [image: GERB_HH]
Ü³Ë³ñ³ñáõÃÛáõÝ                       
                                                                                                                                                            
                
	
ՀԻՄՆԱՎՈՐՈՒՄ
«Քաղաքացիական կացության ակտերի գրանցման հետ կապված գործառույթների կատարման համար տեղական ինքնակառավարման մարմիններում ստեղծված սպասարկման կենտրոնների նստավայրերի ցանկը հաստատելու և Հայաստանի Հանրապետության կառավարության 2003 թվականի դեկտեմբերի 18-ի N 1699-Ն և 2021 թվականի փետրվարի 18-ի N 214-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման անհրաժեշտության

1. Կարգավորման ենթակա ոլորտի կամ խնդրի սահմանումը.
2021 թվականի հունվարի 19-ին ընդունվել է «Քաղաքացիական կացության ակտերի գրանցման մասին» օրենքը (այսուհետ՝ Օրենք), որով քաղաքացիական կացության ակտերի գրանցման տարածքային մարմինները վերացվել են: 
Օրենքի 3-րդ հոդվածի 1-ին մասի 12-րդ կետի համաձայն՝ սպասարկման կենտրոնը քաղաքացիական կացության ակտերի գրանցման  գործակալության բաժին կամ առանձին նստավայր է, որն իրականացնում է օրենքով սահմանված կարգով քաղաքացիական կացության ակտերի գրանցման հետ կապված գործառույթների կատարման համար անհրաժեշտ խորհրդատվության տրամադրումը, դիմումների ընդունումը և այդ գործառույթների արդյունքում կազմված փաստաթղթերի տրամադրումը: Նույն Օրենքի 17-րդ հոդվածի 6-րդ մասի համաձայն՝ 
«Սպասարկման կենտրոնի գործառույթները կարող են իրականացնել պետական կառավարման կամ տեղական ինքնակառավարման մարմինը, հանրային ծառայությունների միասնական գրասենյակների և Կառավարության լիազորած օպերատորները, ինչպես նաև քաղաքացիների սպասարկման ոլորտում գործառույթներ իրականացնող այլ սուբյեկտներ, որոնց ցանկը և նստավայրերը հաստատում է Կառավարությունը»:
Հիմք ընդունելով օրենսդրական փոփոխությունները անհրաժեշտություն է առաջացել ուժը կորցրած ճանաչել Կառավարության 2003 թվականի դեկտեմբերի 18-ի թիվ 1699 որոշումը և հիմք ընդունելով «Տեղական ինքնակառավարման մասին» օրենքի 36-րդ հոդվածի 2-րդ մասի 4-րդ կետը և «Երևան քաղաքում տեղական ինքնակառավարման մասին» օրենքի 92-րդ հոդվածի 1-ին մասի 4-րդ կետը և Օրենքի 17-րդ հոդվածի 6-րդ մասը հաստատել քաղաքացիական կացության ակտերի գրանցումն ապահովելու նպատակով ստեղծված տեղական ինքնակառավարման մարմինների սպասարկման կենտրոնների ցանկը:
2.Առկա իրավիճակը.
Հաշվի առնելով, որ Օրենքով այլևս նախատեսված չեն քաղաքացիական կացության ակտերի գրանցման տարածքային մարմիններ, իսկ Կառավարության 2003 թվականի դեկտեմբերի 18-ի թիվ 1699-Ն որոշմամբ Հայաստանի Հանրապետության արդարադատության նախարարության աշխատակազմի քաղաքացիական կացության ակտերի գրանցման գործակալության տարածքային բաժինները հանձնվել են համայնքների ենթակայությանը, Նախագծով առաջարկվում է ուժը կորցրած ճանաչել վերոնշյալ որոշումը: Հաշվի առնելով Օրենքի 17-րդ հոդվածի 6-րդ մասը՝ Նախագծով նախատեսվում է նաև հաստատել քաղաքացիական կացության ակտերի գրանցման հետ կապված գործառույթների կատարման համար տեղական ինքնակառավարման մարմիններում ստեղծված սպասարկման կենտրոնների նստավայրերի ցանկը: Բացի վերոնշյալը՝ Նախագծով նաև սահմանվում է քաղաքացիական կացության ակտերի գրանցման հետ կապված գործառույթների կատարման համար տեղական ինքնակառավարման մարմիններում ստեղծված սպասարկման կենտրոնների հաստիքային միավորների ցանկը և սպասարկման կենտրոնների համար նախատեսվող ֆինանսավորման չափը: Նշվածի արդյունքում առաջարկվում է նաև ուժը կորցրած է ճանաչել Հայաստանի Հանրապետության կառավարության 2021 թվականի փետրվարի 18-ի «Քաղաքացիական կացության ակտերի գրանցման ծառայության գործունեության կազմակերպման բնագավառում պետության կողմից համայնքների ղեկավարներին պատվիրակված լիազորությունների իրականացման ծախսերի կատարման նորմատիվները սահմանելու մասին» N 214-Ն որոշումը:
3. Կարգավորման նպատակները, ակնկալվող արդյունքը. 
Նախագծի հիմնական նպատակն է գործող իրավակարգավորումները համապատասխանեցնել Օրենքով սահմանված դրույթներին: Նախագծի ընդունմամբ կապահովվի Օրենքով սահմանված համապատասխան դրույթների կատարումը:
Միաժամանակ, հիմք ընդունելով Օրենքի 17-րդ հոդվածի 1-ին մասը, Արդարադատության նախարարության կողմից կատարվել է գործող քաղաքացիական կացության ակտերի գրանցման տարածքային մարմինների գործառույթների իրականացման վերլուծություն, որի հիման վրա որոշվել է տարեկան կտրվածքով մինչև 2.000 գրանցումներ կատարող սպասարկման կենտրոնի համար նախատեսել 1 հաստիք, 2.000-4.000 գրանցումներ կատարողի դեպքում՝ 2 հաստիք, իսկ 4.000 բարձր գրանցումներ կատարող տարածքներում՝ 3 հաստիք: Տվյալ պարագայում յուրաքանչյուր աշխատակցի կողմից կընդունվի 7-8 քաղաքացիական կացության ակտերի գրանցման կամ դրանց հետ առընչվող դիմումներ, իսկ աշխատանքային մնացած ժամանակը կտրամադրվի խորհրդատվությանը, ակտային գրանցումների թվայնացմանը և այլ անրաժեշտ գործառույթների կատարմանը:
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է Արդարադատության նախարարության կողմից:
5. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
«Քաղաքացիական կացության ակտերի գրանցման հետ կապված գործառույթների կատարման համար տեղական ինքնակառավարման մարմիններում ստեղծված սպասարկման կենտրոնների նստավայրերի ցանկը հաստատելու և Հայաստանի Հանրապետության կառավարության 2003 թվականի դեկտեմբերի 18-ի N 1699-Ն և 2021 թվականի փետրվարի 18-ի N 214-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կլինի ծախսերի նվազեցում, եկամուտների ավելացում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
«Քաղաքացիական կացության ակտերի գրանցման հետ կապված գործառույթների կատարման համար տեղական ինքնակառավարման մարմիններում ստեղծված սպասարկման կենտրոնների նստավայրերի ցանկը հաստատելու և Հայաստանի Հանրապետության կառավարության 2003 թվականի դեկտեմբերի 18-ի N 1699-Ն և 2021 թվականի փետրվարի 18-ի N 214-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից:

